
    Una raccolta di Gosos di Santulussurgiu 

• • • • • •
(Andrea Manca e Francesca Belfiori)

Presentazione
Il corso di inculturazione e fede, tenutosi quest'anno presso la Pontificia Facoltà Teologica, ci ha 
permesso di guardare con occhio diverso il patrimonio culturale della nostra terra.

Ci sarebbe tanto da dire di quello che è stato il corso, ma vogliamo solo limitarci nel presentare 
il nostro lavoro basato su una trascrizione di una raccolta di Gòsos risalente al 1924 ad opera di 
Salvatore Manchino di Santulussurgiu, noto come Tiu Manchinu.

Abbiamo, inoltre, raccolto notizie bibliografiche sull'autore.

Egli nacque a Santulussurgiu il 24 dicembre 1884 e ivi morto il 13 dicembre 1980, figlio di 
Giovanni Maria Manchino e Caterina Pintus.1 Sappiamo che la sua attività era quella di 
commerciante, sagrestano della parrocchia e confratello della B.V. Maria Addolorata.

Il tempo libero lo dedicava alla composizione di Gòsos, molto probabilmente l'estate era il tempo 
migliore, perché recandosi in vacanza a Bosagli era più facile dedicarsi a questa passione.

Il suo lavoro sostanzialmente era questo: prendeva diversi testi di Gòsos da vari paesi e li adattava 
aggiungendo o togliendo strofe, modificando lo stesso testo, "divertendosi" tutto sommato a dar 
vita ad una sua personale edizione talvolta impiegata per uso personale o per essere cantata nella 
sua parrocchia.

La raccolta di Gòsos ne conta 51, alcuni datati e altri non. Quasi una quindicina di questi Gòsos 
vengono attualmente cantati. Il nostro lavoro, come detto in precedenza, è di trascrizione e 
datazione, cercando di dar vita a un lavoro filologico e ben ordinato, rispettando il testo e 
seguendo i suggerimenti pratici per "scrivere" un'edizione critica di un manoscritto sardo, come 
ci è stato spiegato da Prof. Pinna e Piras.

1.  Cfr. Archivio Parrocchiale di Santulussurgiu, Registro dei morti n.17.

1 Gosos de S, Antoni de Padua

Sole de doradu mantu
De divinu rispendore
Antoni de Padua Santu
Sias nostru intercessore

1. Pianta bella fruttuosa
Pianta de s'altu oriente
Pianta celeste vivente
Pianta fecunda odorosa
Viva istella luminosa
De divinu risplendore

2. Cipressu altu divinu
In Lusitania piantadu
In su giardinu sagradu
De Franziscu serafinu
Dende fruttos de continu
Cun zelu e santu fervore

3. Postu in sa religione
De Franziscu Patriarca
Navighende in tale barca 
Cun velas de orazione
Su portu de salvazione
Alcanzesti cun onore

4. Benint tottu a sa marina
Sos pisches de altu mare
Pro intenner preigare
Sa cattolica duttrina
O alta grazia divina
Cuncessa da su Signore

5. Superas s'intendimentu
Solu su considerare
Ch'as fattu tue adorare
Sa mula su sacramentu
Ed ecco in dunu momentu
Restas tue binchidore

6. Cando benit a mancare
Prenna alcuna de valore
Tue prontu intercessore
Das lughe pro agatare
Custu est donu singulare
Chi t'hat dadu su Signore

7. Cando alcunu est accusadu
De falsu crimen dolente
Ovvero alcun innocente
Este a morte cundennadu
Tue ddi ses avvocadu
Ddi ses tue difensore

8. Tue accudis prontamente
Cando cun boghe penadas
In cuddas oras sobradas
Ti giamant sa<s> parturentes
E benis subbitamente
Succurinde a su dolore

9. Rimedio de ogni male
sese in ogni occasione
Contra sa tentazione
Ses istadu sempre tale
Contra su lupu infernale 
ses istadu difensore

Sole de doradu mantu
De divinu rispendore
Antoni de Padua Santu
Sias nostru intercessore

2 Gosos de N. Signora de Bonacatu

Vergina Santa obumbrada
In su Chelu, terra e mare
Cherzedas pro nois pregare
De Bonacattu giamada

1. In sos Chelos coronada
Sos Santos cun allegria
Cantant in su Chelu gloria
A sa Vrigu Immaculada
De Anghelos inghiriada
Sezis Virgine Maria

Consolade s'anima mia
De Bonacatu giamada

2. In bois est figurada
S'arca de su testamentu
Creimos tottus de zertu
Chi de su Chelu es falada
Portat in issa inserrada
Chi cascia de grazia piena

Liberadenos de pena
De Bonacatu giamada

3. De parteras sezis giamada
Pro rimediu o meghina
Aggiudade a sa meschina
Parturente tribulada
De dolores cautivada
Non zessat de lacrimare

Cherzedas pro nois pregare
De Bonacattu giamada

4. S'anima ch'est tribulada
Non cesset s'orazione
Cun perfetta cuntrizione
Chi det'esser liberada
De nois devota giamada
Virgo pura e singulare

Cherzedas pro noi pregare
De Bonacatu giamada

5. Virgo pura e Immaculada
Rescattu de cautivos
Sende mortos restan vivos
Pro Bois Maria Sagrada
In sos Chelos coronada
Consolu de peccadores

Alcanzadenos favores
De Bonacattu giamada

6. De nois devota giamada
Pro nos istare presente
Zaunende tanta gente
Su sapadu die notata
Est grande cosa azzertada
Chi alcansat sa pregadoria

A sa virgine Maria
De Bonacatu giamada

7. Andande unu cazzadore
a cazza cun grande assagna
Agatat custa muntagna
Movidu de ispirazione
Ecclesia de divozione
Occulta e meda obuscada

Alcanzadenos favores
De Bonacattu giamada

8. De bois meda favores
Hamos nois cristianos
Rezide Bois in sas manos
Sas nostras divoziones
E pro bostros favores
Bos giammamos avvocada

Ghiade sos peccadores
De Bonacattu giamada

O Reina Coronada
Mama de s'Onnipotente
Esaudide sa zente
De Bonacattu giamada

3 Gosos de sa SS. Trinidade

Cun fidele intenziones
Cun tottu su esser meu
Creo in d'unu solu Deu
E tre distintas persones

1. Est unu Deus in essenzia
Unu in sa personalidade
Uguale in  sa magistade
E simile onnipotenzia
Uguale in s'eminentia
E in Divinas professiones

2. Individua Trinidade
Divinu esser divinu
In Deus unu e Trinu
Trinu in s’u{ma}nidade
Semplicissima entidade
De diversas processiones

3. Su Babbu est principiu eternu
De sas ateras persones
Cum uguale perfeziones
Unu Deus est sempiternu
Ca est custa prima e guvernu
de sas nostras aziones

4. Babbu eternu onnipotente
Verbu eternu Salvadore
Spiritu de puru amore
Fiamma viva permanente
Dade a sa cristiana zente
Eternas consolaziones

5. Non tenet prioridade 
De tempus, né de natura
Pro chi est Deus in s'altura
Ente pro asseidade
Pura sacra Deidade
degna de adorazione

6. Mentres cum divotu cantu
Clamat su nostru desizu
In nomen de Babbu e Fizu
e de s'Ispiridu Santu
Nos de Deus intertantu
Divinas illustraziones

Cun fidele intenziones
Cun tottu su esser meu
Creo in d'unu solu Deu 
E tre distintas persones

4 Gosos de sa Sacra Famiglia (F. Taloru)

Fuzis simbolu de amore
De Chelu e terra armonia
Gesus, Giuseppe e Maria
Salvade su peccadore

1. Gia de Davide su cantu
Annunziat su Messia
Prediletta fuit Maria
Mamma de su Verbu Santu
Pro nos redimer su piantu
E a s'inferru terrore

2. Giuseppe in coro sentiat
Sa fiamma santa e pura
Cando s'anghelu dae s'altura
In su sognu l'appariat
Chi su Chelu lu elegiat
Babbu e isposu de onore

3. Sa profezia est avverada
Cantu Michea hat predidu
In Betlemme est naschidu
Su chi Israele aspettada
Ogni lussu abbandonada
Pro nos mustrare s'amore

4. De pastores riveridu
De sos Magos incensadu
De sos anghelos ninniadu
E d'Erodes persighidu
In sa proenda hat rezidu
Tanta gloria e tantu onore

5. S'istragge ‘e sos innozzentes
Su tiranu ne dispone
Ma s'Anghelu in visione
Los avvertit diligente
Chi in s'Egittu immantinente
Anden senza timore

6. Jerosolima iscultesit
De Gesus s'oghe sonora
Cando pizzinnu ancora
Cun dottores disputesit
Babbu e mamma lu chirchesit
Pro tre dies cun timore

7. In Nazaret bos circundat
Onorada povertade
Paghe, amore e caridade
Ogni bene bos abbundat
De delizia bos inundat
Sa grazia 'e su Criadore

8. Trinu vinculu sagradu
Bos ligant in d'unu affettu
De su chelu su decretu
Esser su mundu salvadu
De peccadu originadu
D'Eva in su primu errore

9. Bestida s'umanidade
De sa divina natura
Cun bois est sa figura
De terrena trinidade
Sezis lughe e veridade
Sa paghe consoladore

10. In sos momentos sublimes
De unu ch'est ispirende
Su nomen trinu giamende
Ogni culpa li redimet
S'allontana e ne timet
S'inimigu tentatore

11. Sacra famiglia divina
In sos chelos coronada
Dade sa paghe anelada
A chie devotu s'inchinat
E a chie suffrit s'ispina
De custu mundu traitore

12. Siedas nostru consolu
Gesus, Giuseppe e Maria
In custas ora de dolu 
E in s'estrema agonia 
Su nomen bostru ebbia
Nos siat su salvadore

Fuzis simbolu de amore
De Chelu e terra armonia
Gesus, Giuseppe e Maria
Salvade su peccadore

5 Gosos de su SS. Sacramentu

O Seraficu sustentu
De sos Chelos abbassadu
Siat semper laudadu
Su Santissimu Sacramentu

1. Sacradu memoriale
De meraviglias divinas
De grandesa peregrinas
Cumpendiu celestiale 
pane santu angelicale
Spirituale nutrimentu

2. Sunt pane sos accidentes
Però est Christos sa sustanzia
Cunfidemus cum costanzia
Chi est Deus presente
Siemus ossequientes 
A tantu sacru portentu

3. O Reale magnificenza
De custu piattu sagradu
Ue assortu est su peccadu
E colmat s'ognipotenzia
Cun devota reverenzia
E fidele sentimentu

4. Pane d'eternas dolzuras 
Ristoru de sos mortales
Sunstazias celestiales
Ses pro sas animas puras
Faladu dae sas alturas
Pro beneficu sustentu

5. O Pane Sacru divinu
Cibu de sos peccadores
De celestiales sabores
Veru Deus unu e trinu
Chi sazias ogni meschinu
Cun su veru pentimentu

6. Prostrados devotamente
A cust'ostia sagratissima
Immaculada e purissima
Ue est Deus realmente
De su veru pentimentu
Iscultade su lamentu

O seraficu sustentu
De sos Chelos abbasadu
Siat semper laudadu
Su Santissimu Sacramentu

6 Gosos de s’Ispiridu Santu

Infinita caridade 
Celeste eterna unione 
Passiva ispirazione
De sa santa Trinidade

1. Fontana de immensu amore
Non creadu procedente 
Immensu e onnipotente
Spiritu Consoladore
Chi adornas su peccadore
Cun donos de santidade

2. Est sa terza de sas persones
De sa santa Trinidade
Ch'incendiat sa voluntade
De angelicas passiones
Cun divinas relaziones
Increada caridade

3. Unione Spirituale
Soberanu luentine
Format origine e motivu
De sa grazia Celestiale
Costituzione formale
De sa Divina amistade

4. Beni ispiridu Divinu
O altu consoladore
E pone su peccadore
In su perfettu camminu
Risplendente peregrinu
Soberana caridade

5. Ispiritu chi nos ispiras
Ispiraziones sagradas
Columbas de alas doradas
Chi cun piedade nos miras
Sos peccadores attiras
A eterna santidade

6. Raiu celeste divinu
chi illuminas d'ogni mente
In tottu s'umana gente
Rischiarat de continu
E pone nos in camminu
A portu de seguridade

Infinita caridade 
Celeste eterna unione 
Passiva ispirazione
De sa santa Trinidade



100  

• 
• 
• 
•
•
•

7 Gosos de Santu Salvadore

Benignu dulche Signore
Pienu de amore e caridade
Dulche Jesus Salvadore
Sas offesas perdonade

1. O Re tantu poderosu
Subra sos Rees e Signore
Intendide su clamore
Già chi sezis piedosu
Giustu e misericordiosu
Pienu de benignidade

2. Re divinu e onnipotente 
E de sos Chelos datore
Misericordia Signore
Bos domandat custa gente
Supplicamus umilmente
Cumpassione bos mustrade

3. Già chi bos sezis dignadu
Leare carne{s} mortale{s}
In su sinu verginale
Pro distruer su peccadu
Deus eternu umanadu
Sos peccadores salvade

4. Già chi pro nos riscattare
Sende Deus onnipotente
Bos fattesti giustamente
Homine pro nos salvare
Hue cherfesti mustrare
S'infinita bonidade

5. Già chi pro su grande amore
In d'una rughe morzesti
Su samben bostru sparzesti
Cun turmentos e dolore
Mirade su peccadore
Cun oios de piedade

6. Già chi tantu bos costam[us]
Signore de s'Universu
Eternu Deus immen[su]
Perdonu bos domandamus
a tale chi degnos siamus
Gosare in s'Eternidade

Benignu dulche Signore
Pienu de amore e caridade
Dulche Jesus Salvadore
Sas offesas perdonade

8 Gosos de sa Purissima Concezione de Maria

De su divinu Pianeta
Sezis mamma nostra e ghia
Protegidenos Maria 
Senza peccadu concetta

1. In tottus sos mortales
Sola ses sa sublimada
E de Deus preservada
de sa culpa originale
Già in su sinu  materiale
De Anna santa e perfetta

2. Appena determinadu 
Dae s'eternu consizu
De s'incarnare su Fizu
Po esser s'omine salvadu
Chi s'idea s'hat formadu
De sa mamma pius perfetta 

3. T'ispirant cun grande amore
Su babbu in s'onnipotenzia
E finzas sa sapienza
De Paraclitu s'amore
Pro l’irrichire de onore
Sende intantu prediletta

4. In s'istante fortunadu
De sa ostra concezione
A s'infernale dragone
Sa testa azis calpestadu
Ca su comune peccadu
Non bos fatesit suggetta

5. In su tou concepimentu
S'inferru has terrorizzadu
Su mundu t'hat acclamadu
S'arca de testamentu
De sos Anghelos cuntentu
E de Deus prediletta

6. Virgo pura immaculada
Mamma de s'Onnipotente
A tottu s'umana zente
Servide de avvocada
A s'anima deviada
Dadeli ghia perfetta

De su divinu Pianeta
Sezis mamma nostra e ghia
Protegidenos Maria 
Senza peccadu concetta

9 Gosos de Nostra Signore de sa Misericordia

In s'imperiu coronada
Cum celestiale concordia
Mamma de Misericordia
Reina tantu esaltada

1. Eccelsa virgo fiorida
Bella amabile Rachele
Fiza diletta de Israele
Dae s'Eternu elegida
E de grazias arrichida
Innantis d'esser creada

2. Ortu de alta puridade 
deliziosu giardinu
chi hat concepidu in sinu
S'Immensa Divinidade
Ortu inue s'Eternidade
Pro nois s'est incarnada

3. Arca de s'Eterna vida
Altu cipressu de Sionne
Mistica Virgo de Aronne
Fiorida e sempre fozzida
Rosa in Jericu Naschida
Palma in Cades sublimada

4. Dae sa Davidica gente
Candidu lizu ispeziosu
De Lebanu cedru odorosu
Platanu su pius eminente
Domo de s'Onnipotente
Verbu divinu abitadu

5. Reina esaltada tantu 
In sa reggia gloriosa
Accogli tue piedosa
Cun su Verginale mantu
In custa valle de piantu
Tanta gente esiliada

6. Consolu de partorentes
Portu de sos navigantes
Ghia de sos camminantes
Ristoru de sos dolentes
Cunfortu de sos morentes
E prottetora illibada

7. In sa agonias fatales
De cudda affannosa ora
Sias pronta difensora
De sos mostros infernales
In sa Patria celestiale
Dadenos segura intrada

In s'imperiu coronada
Cum celestiale concordia
Mamma de Misericordia
Reina tantu esaltada

10 Gosos de Nostra Signora de su Sacru Coro de Gesus

Potente dispensadora
Flumen de grazias diffusa
Prega pro nois Signora
De su Sacru Coro de Gesus

1. Già chi in su coro divinu
Possedis tanta potenzia
E ses funtana in essenzia
Castu sole peregrinu
Chi ispraghes dae su sinu
Su bene chi has inclusu

2. De sos affanos ancora
E in dogni circustanzia
Est inoghe s'isperanzia
E sublime consoladora
Virgin Sagrada Signora
De su coro de Gesus

3. Sos chi pro mortale errore
Vivedes in angustia
Tottu bos donat Maria
Perdonu, paghe e fervore
In su sinu de su Signore
Bos istringhet cantu piusu

4. Anima disamparada
De ogni pena affligida
Isperanzia est in vida
E in mortale avvocada
In causa disperada
S'esitu tenet profusu

5. Maria de grazias eletta
Virgine, Mamma, isposa
Miranos tue piedosa
O senza mancia concetta
Sende a Deus prediletta
Est su superbu delusu

6. Sagradu coro divinu
Lizu de puridade
Donada de potestade
De su Deus unu e trinu
Ghia nos in su camminu
De ti lodare piusu

Potente dispensadora
Flumen de grazias diffusa
Prega pro nois Signora
De su Sacru Coro de Gesus

11 Gosos de Nostra Signora de sos Anghelos 

Celeste ricca Aurora
 de sos Chelos lughe e ghia
Pro nois prega Maria
de sos Anghelos Signora

1. Mama 'e Deus diciosa
Virgine pura e santa
Bella pura totta canta
Ses subra tottu speciosa
De sa Trinidade isposa 
E de Christos mama ancora

2. Cun mirabile corteggiu
sos anghelos bos incoronan
bos tripudian e onoran
cun distinzione e pregiu
armoniosu festeggiu
bos cantan cun melodia

3. Ortu conclusu e serradu
De divinas piantas pienu
Campu de virtude amenu
pro unu solu serbadu
Fine de ogni peccadu
Sias nostra difensora

4. Sos santos cun onores
bos riconnoschen reina
armonia peregrina
bos cantan sos cunfessores
e la umiles scripotores
si prestant tottu a paglia

5. Tesoro de santidade
Virga de Moises fiorida
Cristallina abba de vida
Esemplu de castidade
Rosa ses de puridade
Vivente palma decora

6. De sos anghelos regina
De tottu sos santos santa
Già chi tenes grazia tanta
S'anima ampara meschina
E cun celeste meighina
Sias sempre prottetora

Celeste ricca Aurora
 de sos Chelos lughe e ghia
Pro nois prega Maria
de sos Anghelos Signora



Una raccolta di Gosos di Santulussurgiu (Andrea Manca e Francesca Belfiori) 105 

• 
• 
• 
•
•
•

S
a
n

tu
lu

s
s
u

rg
iu

12 Gosos de Nostra Signora de su Carmine

Virgo pura singolare
Clara istella matutina
De su altu Carmen Reina 
Cherzedas pro nois pregare

1. Varios tituloa Signora
Bos desint mamma amorosa
Sezis sole, luna, aurora
Totu bella e dilettosa, 
nardu lizu e bianca rosa
naschida pro nos salvare

2. Ses luna mai ecclissada 
Rosa in manu senz’ispina
Aurora inargentada
Sole de grazia divina
In puresa columbina
Concettta senza peccare

3. In d’una nue dorada
Bestida de biancu velu
De rajos tottu adornada
Armada de altu zelu
Nos portezis dae su Chelu 
Su sagradu iscapolare

4. S'anima conza penende 
In Purgatoriu detenta
Ogn'ora istat ispettende
Riscattu d'esser redenta
Prestu det'esser cuntenta 
Libera e senza penare

5. Ses amorosa ortulana
De su diciosu Carmelu
Ses veramente funtana 
Chi nos das abbas de Chelu
Ses funtana e fiore amenu
De cust'ortu singolare

6. Mamma de misericordia
Refugiu de peccadores 
Tenide semper in memoria
Sos nostros tristos clamores
In sos ultimos agones
Benide a nos consolare

Virgo pura singolare
Clara istella matutina
De su altu Carmen Reina 
Cherzedas pro nois pregare



106  

• 
• 
• 
•
•
•

13 Gosos de Nostra Signora de sa Defenza 

Soberana difensora
De sa cattolica fide
Sos devotos difendide 
De sa Defenza Signora

1. Mistica arca de Noè
Mamma ses de lughe ermosa
Ricca vara prodigiosa
In su tronu de Jessè
A tie s'Eternu Re
eligit pro difensora

2. A s'istante chi elegida
Pro mamma sa pius perfetta
E senza mancia concetta
A su mundu ses bennida
D'Eva sa grazia perdida
Est Maria riparadora

3. Reina tantu esaltada
De sos Anghelos servida
De istellas rivestida
E de Astros coronada
In Chelu e terra adorada
Cun ossequios a dogniora

4. Tue lughe a su mundu
E de su Chelu bellesa
Cale palma pius estesa
Cale lizzu pius giocundu
Ses fundamentu profundu
De s'anima protettora

5. Mentre ses tantu esaltada
Subra d'ogni gerarchia
Su Chelu e terra a porfia
E de tottus adorada
Ses de Deus deputada
Assoluta imperadora

6. Pro tenner sa bella sorte
Pro viver felicemente
A Maria frequentemente
Invoca fina a morte
Ch'est de sos devotos sorte 
De s'inferru triumfadora

Soberana difensora
De sa cattolica fide
Sos devotos difendide 
De sa Defenza Signora

N.B: Queste lodi servono per la Santa Vergine del Buon Consiglio, mutando il ritornello "Sos 
divotos difendide De Su Consigliu Signora"; 
NB. Come pure calzano bene per la S.S. Vergine della Mercede col solito mutamento del 
ritornello.

14 Gosos de Nostra Signora de su Rosariu

Senerissima Aurora
De sos Santos melodia
Pro nois prega Maria
De su Rosariu Signora

1. Aurora rutilitante
Gemma fina Orientale
Cristallinu diamante
Calbunchiu celestiale
Rosa intatta Verginale
De afflittos consoladora

2. Aurora gloriosa
De sos Chelos ornamentu
In tottu misteriosa
Maria vasu de arghentu
De tesoros fundamentu
De donos dispensadora

3. De su supremu consizu
De sa Divina natura
Regnat cun su Deus fizu
Custa edifica creatura
Sende in sa celeste altura
De donos Ministradora

4. Arca celeste triunfale
Circundada de clemenzia
Sacrariu celestiale
De sa Divina Essenzia
A tie dant riverenzia
Sole e luna e Aurora

5. Sas celstes Gerarchias
Grandes laudes intonesint
Cando Gabriele cantesit
Ripetente: Ave Maria
O Lughe, Consolu e ghia
dD s'anima peccadora

6. In su Chelu, sole e luna
Ti cantant eternamente
E ti acclamant tottu in d'una
Mamma de s'onnipotente
Cun Christos giustamente
E su mundu Redentora

7. Già chi ses tantu esaltada
Subra dogni gerarchia
Tene pro raccumandada
Custa indegana confraria
Danos vera allegria
Sias nostra difensora

8. Totu a tie riccurrimos
Funtana de immensu amore
Cuncedinos su favore
Tottu unidos ti pedimos
In sa die chi morimos
Sias nostra difensora

Senerissima Aurora
De sos Santos melodia
Pro nois prega Maria
De su Rosariu Signora

15 Gosos de M. SS, Ausiliatrice

Mamma de perfettu amore
Pura vergine Maria
Ausiliu consolu e ghia
Sias pro su peccatore

1. Sempre ses istrada esente
De sa culpa orginale
Atera no has uguale
Bella columba innocente
Ses sa pius avvenente
Pius costante in s'amore

2. S'Eternu t'hat elegidu
Pro mamma fiza e isposa
Ses istada vittoriosa
De s'inimigu attrividu
L'has de su tottu atterridu
Cun fortilesa e valore

3. Sa die chi ses naschida
Has allegradu sa terra
Mudesti in paghe sa guerra
A sa morte has dadu vida
Sanesti d'ogni ferida
De su primu abitadore

4. Sas virtudes sunu tantas
Tantas sas prerogativas
Sunt tantas sas attrativas
Chi su Chelu tottu ispantas
Sas gerachias incantas
A su tou risplendore

5. In edade de tre annos
A Deus ti hant cunsagradu
Su votu chi has accettadu
Fit de donos tantu mannos
Chi superat sos ingannos
De s'antigu traitore

6. A s'improvvisu accidente
Tottu ti ses conturbada
De grazias confirmada
Ti hat Deus Onnipotente
Tue prontu e riverente
Obbidis S'ambasciadore

7. S'eternu ti hat imbiadu
Un anghelu ambasciadore
Pro su paternu amore
Chi t'aiat destinadu
Umile ti hat saludadu
Ave, piena de onore

8. Ausiliu ses in sa vida 
Ausiliu ses in morte
Cuncedi sa bella sorte
A dogni anima affligida
De ogni grazia favorida
De s'Eternu Criadore

Mamma de perfettu amore
Pura vergine Maria
Ausiliu consolu e ghia
Sias pro su peccatore

16 Gosos de SS. Virgine Assunta

Chelu e terra hoe a porfia
Cun gloria poden cantare
Pro chi est alziada a regnare
A s’altu Chelu Maria

1. S'alligret sa Trinidade
De sa mamma fiza e isposa
Sa mamma patria gloriosa
Celebret festividade
Cantet dogni Podestade
Dogni Tronu e Gerarchia

2. S'alligrent sos Serafinos
Sos Anghelos tottu cantos
S'alligrent tottu sos Santos
Cun tottu sos Cherubinos
De sos onores divinos
Giamen dulce melodia

3. S'Ecclesia santa festosa
Giamen issos de cuntentu
S'Arca de su Testamentu
In Chelu intrat maestosa
Cale istella luminosa
In s'anima e corpus bia

4. Sos astros tottu rotantes
Espriment sos risplendores
Cun preservados favores
Luminosos e brillantes
Sos elementos amantes
Mustran attos de allegria

5. Virgines glorificadas
In costanzia e candidesa
Sa Reina ‘ostra e principesa
De gloria tottu adornadas
Esaltade cungregadas
Cun celestiale armonia

6. Postu s'inferru in terrore 
E sentimentu profundu
De su Chelu e de su Mundu
Reconosche su favore
Suggettada cun valore
S'infernale tirannia

7. Sos Anghelos bos coronant
Sos santos bos faghent festa
Sa Trinidade bos presta
Cun su scettru chi bos donant
Sas virgines bos intonant
Cun celeste melodia

8. Mama d'eterna memoria
De tantas dicia alcanzada
De custa vida penada
Alcanzadenos vittoria
Partecipende a sa gloria
Sa ostra suberania

Chelu e terra hoe a porfia
Cun gloria poden cantare
Pro chi est alziada a regnare
A s’altu Chelu Maria

17 Gosos de N. Signora de sos Martires

Mistica nascente aurora
Pro chie salude bramat
Consola a chi t'accaclamat
De sos Martires Signora

1. A tie in sas maladias
In sos affanos benimos
Totttu a tie riccurrimos
Cun votos e pregadorias
Pro chi aggiudu nos dias
De males remparadora

2. Dae sos diversos lidos
Chi Sardigna circundat
Cun devozione profunda
Benint tottu affligidos
E si n'andant favoridos
Dae te celeste fiore

3. Tottu su mundu t'inchinat 
Dogni fidele t'amat
Salvanos tenera mama
De sos Martires Reina
De ogni male meighina
De afflitos consoladora

4. De sos sacros pius formada
Custa figura divina
Pro rimediu e meighina
In Roma ch'est fabbricada
De Pacificu portada
A Sardigna pro difensora

5. Sos chi enint a t'invocare
De lontanu a custa altura
Non cessant de ammirare
Sa venerada figura
Consola sacra pastura
De su mundu Redentora

6. Mamma sa pius potente
Consolu de sas creaturas
Dae sa celeste altura
Illumina dogni mente
Dogni anima vivente
T'invocat pro difensora

7. Sos chi pro ti visitare
Benint a su santuariu
Pro su penosu Calvariu
Dignadeti consolare
Cun lis cherrer alcanzare
Cuddas grazias chi t’imploran

Mistica nascente aurora
Pro chie salude bramat
Consola a chi t'accaclamat
De sos Martires Signora

18 Gosos de Nostra Signora de sa Salude

De tottus consoladora
Sezis Mamma universale
Alcanzadenos Signora 
Salude pro dogni male

1. Su Divinu Creadore
Fattu elettu e designadu
Mamma de su Redentore
Pro rimediu hat superadu
Sos dannos has reparadu
De sa culpa originale

2. Pro divina disposizione
Virgo pura Immaculada
Dae sa prima Concezione
Ses istada preservada
De Deus privilegiada
Sa prima senza ognale

3. Elettos giglios purissimos
Luna in Cades esaltada
Ses de odores suavissimos
Rosa mistica sagrada
Virgo pura Immaculada
Senza mancia veniale

4. Annunziabile portentu
Cumparis bella Maria
Ses de su Mundu allegria
De sos Santos ornamentu
Consolas dogni lamentu
In custa vida mortale

5. Ti saludat templu vivu
De sa santa Trinidade
Paghe e gosu alimentivu
De s'afflitta Umanidade
Succurrenos cum piedade
In s'ultima ora finale

De tottus consoladora
Sezis Mamma universale
Alcanzadenos Signora 
Salude pro dogni male

19 Gosos de Santu Predu Apostolu 

Fundamentu assicuradu
De sa cattolica fide
Sos Chelos nos aperide
Pedru Apostolu Sagradu

1. In Betzaida naschezis
Custa umbrera maggiore
De s'Eternu risplendore
Sagradas lughes apezis
Che Deus già bos elegit
Universale Preladu

2. Su nomen bostru Simone
In Cefa bos comutesit
Cando Gesus bos giamesit
Cun divina vocazione
Coriferu e campione
De su sou Apostoladu

3. Cun divina illustrazione
Su Messia connoschezis
Cretezis e cunfessezis
S'ipostatica unione
Subra custa confessione
Gesù s'Ecclesia hat fundadu

4. De sos Portas celestiales
Sas craes bos intreghesit
Porteri bos ordinesit
De sas portas Eternales
Eccedit modos mortales
Onore tantu esaltadu 

5. Ligadu est su chi ligades
Assoltu su chi assolvides
Ca sa suprema tenides
In tottu sas potestades
Sas pius altas santidades
Bos rispettan pro preladu

6. In sas presones oscuras
Ue Erodes bos lighesit
Un Anghelu bos salvesit
Faladu da sas alturas
Hapende sas creaturas
Senza pausa pregadu

7. Sezis Pedru e pedra forte
In eternu costruida
Subra ne est eregida
S'Ecclesiastica Corte
De sa vida e de sa morte
Ambas craes bos hat dadu

8. Nerone bos crucificat
E su Chelu bos coronat
Su mundu laude bos donat
In sas festas chi dedicat
E umile bos supplicat
Li siedas avvocadu

9. Già chi a tanta dignidade
Deus bos hat esaltadu
Custu populu umiliadu
Bos supplicat cum piedade 
dogni pena condonade 
Santu bene avventuradu

Fundamentu assicuradu
De sa cattolica fide
Sos Chelos nos aperide
Pedru Apostolu Sagradu

20 Gosos de sos Santos Cosma e Damianu

Già chi hazis tanta manu
Subra d'ogni infermidade
Sos males  nostros  sanade
Santos Cosma e Damianu

1. In Egea sezis naschidos
De Arabia grande cittade
In cristiana caridade
Dae pizzinos istruidos
E dae tottu applaudidos
In su populu cristianu

2. Eccellentes in dottrina
Dottos in dogni scienzia
Però pius sa sapienzia
Mustrezis in sa meighina
Cun arte tantu divina
Su malaidu restat sanu

3. S'eccellente caridade
Chi in su pettu bos ardiat
Prontamente bos moviat
A succurrer cun piedade
In tanta necessidade
A su corpus male sanu

4. Luciferu imbidiosu
Tentat de bos persighire
Pro chi non podet suffrire
Impleu tantu piedosu
Ue salude e riposu
Bi hat pro dogni cristianu

5. A sas falsas deidades
Bos cumandant adorare
Bassu pena de passare
Immensas barbaridades
Penosas crudelidades
Chi inventesit su paganu

6. In s'incostante elementu
De sas abbas su mare
Bos cheriant annegare
Ma cun insigne portentu
Bos ponet a salvamentu
Un anghelu soberanu

7. Finalmente degogliados
Cun d'una crude ispada
Sa corona sospirada
Logrezis afortunados
In su Chelu collocados
Favoride a su Cristianu

8. A Bois tottu accudimos
In dogni necessidade
Santos mios remediade
Tantos males chi patimos
E su pius chi nos timimos
Perdere a Deus soberanu

Già chi hazis tanta manu
Subra d'ogni infermidade
Sos males  nostros  sanade
Santos Cosma e Damianu

21 Gosos de S. Franciscu de Assisi

Sezis su veru ritrattu
De Cristos crocificadu
O Franziscu umile Santu
Siedas nostru avvocadu

1. Assisi patria diciosa
Bos desit su naschimentu
Illustradu de talentu
In manera portentosa
Cun proposta valorosa
A su mundu renunziadu

2. Sezis camminu divinu
De s'afflittu peccatore
In forma de Serafinu
Bos cumparit su Signore
De celeste risplendore
Bos lassat infiamadu

3. Chimbe piaes Sagradas
De su re de Alta gloria
In bois sunt riservadas
A perpetua memoria
Pro sa vida transitoria
De Cristos innamoradu

4. Sos marineris chi passant
In su mare tempestadu
Cun Bois semper alcanzade
Portu de seguridade
Dade ghia e libertade
A su chi est isconsoladu

5. A sos barantachinb'annos
Bos giamesit su Signore
Cun dogni grazia e favore
E donos sos pius mannos
Lassande sos disingannos
De su mundu traviadu

6. Cun sos binugos in terra
Bos pregan babbu Eccellente
Liberadenos de gherra
E de morte repente
E pustis ultimamente
Dadenos gosu sobradu

Sezis su veru ritrattu
De Cristos crocificadu
O Franziscu umile Santu
Siedas nostru avvocadu

22 Gosos de su gloriosu Martire S. Lussurgiu

Cavaglieri de altu gradu
De Sardigna risplendore
Siedas nostru intercessore
Santu Lussurgiu avvocadu

1. In Caralis chi est s’emporiue
De Sardigna corte e lustre
Naschezis su pius illustre
E cun misteriu notoriu
De Lussurgiu e de Lussoriu
Su nomen bon hana dadu.

2. Lughe naschida e ardente
indicat su nomen bostru
E gasi su regnu nostru
Illustrezis risplendente
A Deus onnipotente
Tottu l’hazis infiammadu

3. In sos gentiles errores
Passezis sa gioventude
Mustrende in dogni virtude
Milli grazias e primores
In militares onores
Istezis meda esaltadu

4. Logradu già su Battismu
Lassezis postu e ricchesa
Cali apostulu in s’impresa
Bos dezis contra s’abismu
De su vanu Gentilismu
Meda zente hazis salvadu

5. A Delasiu Presidente
Si li desit sa notizia
Chi lassezis sa milizia
Pro preigare a sa zente
E cumandat prontamente
Chi bos presenten ligadu

6. Seguru cun ligaduras
Bos presentan a Delasiu
Chi bos tentesit pro ispassiu
Cun promissas e blanduras
E pustis cun penas duras
Bos tenet ammanettadu

7. Timende calchi abbolottu
De bos bocchire in sa corte
Ca fizis de zente forte
E bos istiman tottu 
Cheren chi in logu remotu
Morzedas attormentadu

8. Dae Caralis Bos portesint
In segrettu a Fordongianu
Ue cun modu tiranu
In primu bos azzottesint
Pustis bos abbastonesint
Dogni ossu bos han segadu

9. Sos barbaros sinde andesint
Penzende esser ispiradu
Ma su Deus umanadu
Luego bos visitesit
Sanu e forte bos torresit
Su corpus già turmentadu

10. Torresit su Presidente
A esser notiziosu
Chi sanu e pius animosu
Preigazis a sa zente
E cumandat prontamente
Bos haeren asseguradu

11. Cun Cesellu e Camerinu
Sa testa bos han tagliadu
Su martiriu unu est istadu
Peero in sas personas trinu
Po cussu su Re divinu
In chelu bos hat coronadu

12. Già chi in trabagliu e sudore
Gastezis pro custu Regnu
Servidenos de impegnu
Cun Deus nostru Segnore
Pro chi sa grazia e favore
Tenzemus assegurados

a Strofa aggiunta dalla stessa mano che segna le date

23 Gosos de S. Ritta 

Gia chi sezis nominada
De s'impossibile protettora
Siedas nostra intercessora
Ritta bene avventurada

1. Felice Rocca Porena
Chi sa naschida bos hat dadu
Felice su parendadu
De custa bella susena
Già chi de grazias piena
In su mundu sezis nada

2. Un Angelu annunziesit
De bois su naschimentu
E pros pius mannu portentu
Su nomen ipse bos desit
Cun cusssu bos preparesit
Una gloria antecipada

3. Dae sa minore edade
Sende columba innocente
Cun cilicios crudelmente
Su corpus bostru trattades
Vivende in sas soledades
Virgine mortificada

4. Cando privesit sa morte
De sa vida su ostru isposu
De s'istadu religiosu
Tenezis disizu forte
Logrende sa bella sorte
De bos esser ritirada

5. Vivezis de religiosa
Casta, umile, penitente
In sas penas paziente
che in ispinas sa rosa
De Gesus fidele isposa
Amante sas pius amada

6. Pro pignu de tantu amore
Cum chi Deus bos amesit
Un ispina bos regalesit
De su fizu redentore
E in fronte cun dolore
Bos restesit penetrada

7. Sezis de sos perseghiores
Fidele caminu e ghia
Sezis de ogni maladia
Meigu de affligidos
De parteras e tuglidos
Sezis potente avvocada

8. Già chi pronta accudides a

A sas supplicas e votos
Pro sos cristianos devotos
Santa mia intercedide
Ei s'anima nostra rezide
cando det'essere giamada

Gia chi sezis nominada
De s'impossibile protettora
Siedas nostra intercessora
Ritta bene avventurada

24 Gosos de s’Apostulu Sant’Andria

Eccellente piscadore
De s'ecclesia primu vantu
Andria Apostolu santu
Sias nostru intercessore

1. In Betzaida naschezis 
De Galilea cittade
E cum pronta caridade
A su Battista servezis
De su cale connoschezis
Su divinu Redentore

2. Pustis chi hazis elegidu
Su mastru ostru divnu
Pedru ancora de continu
S'esemplu ostru hat sighidu
Meda caru e favoridu
Dae Gesus Redentore

3. De Galilea in in su mare
Cun sa barca in sa pischera
Giamendebos a rivera
Su Signore pro bos dare
Menzus arte pro piscaree
Sos omines a primore

4. In sa Scizia Pagana
De piscare bos tochesit
E pro rette bos servesit
Sa dottrina cristiana
Gente barbara inumana
Lucrezis a su Signore

5. In cussos regnos paganos
De s'Epiru e in Patra 
Sa zente tottu idolatra
Los fattezis cristianos
De pustis sos Tracianos
Bochezis dae s'errore

6. Appena s'iniquu Egeas
Monstru de barbaridade
Intendet chi preigades
Sas cristianas ideas
Dissuaride bos peleat
Cum lusingos e terrores

7. Cheret Egeas tiranu
Ch'in Prata non preighedas
A Christos, e chi lassedas
Sas legges de cristianu
su disizu tantu inumanu
***estezis cum orrore

8. Che Predu Apostolu amadu
Craeri Celestiale
Frade ostru naturale
Istezis crucificadu
Pro aer ambos imitadu
In tottu su Redentore

9. Duas dies passionende
Istezis in cussa rughe
Procurende dare lughe
In sa rughe preghende
Su maritriu disizende
Morzesis pro su Signore

10. Già chi tantu sublimadu
Sezis in s'eterna gloria
Tenide semper in memoria
Su poveru sconsoladu
Pro chi odiet su peccadu
E sighet su Signore

Eccellente piscadore
De s'ecclesia primu vantu
Andria Apostolu santu
Sias nostru intercessore

25 Gosos de Santu Diegu

Cantu pius umile istadu
In terra apezis de legu
Tantu pius altu Diegu
Sezis in Chelu esaltadu

1. Cantu pius s'anima 
Pro disizu de abbrazzare
S'Istitutu regulare
De Franziscu patriarca
Tantu pius de tale barca
Sas regulas has observadu

2. Cantu pius umile ufficiu
Apezis de professione
Cun santa sommissione
Fattezis cussu eserciziu
Cun su pius duru ciliziu
Portende semper fascadu

3. Cantu istesit su rigore
De un'aspra penitenzia
Cantu pronta s'obbedienzia
A dogni superiore
Cantu pius e pius minore
Bos sezis immaginadu

4. Cantu pius sa povertade
Amezis de observanzia
De suaves fraganzias
De sa pura castidade
Tantu pius de castidade
Fuzis semper innamoradu

5. Cantu fit sa cumpassione
De sos poveros infermos
Cantos fundamentos primos
De sa ostra orazione
E canta devozione
A Christos crucificadu

6. Tantu pius misericordia
Cun sos poveros usezis
E cantu pius procurezis
Ponner in santa cuncordia
Sos chi haiat in discordia
Su Dimoniu separadu

7. O Santu umile e virtuosu
Chi Deus bos hat dotadu
Liberadenos da peccadu
In custu mundu ingannosu
E dadenos su riposu
In su celestiale istadu

Cantu pius umile istadu
In terra apezis de legu
Tantu pius altu Diegu
Sezis in Chelu esaltadu

a Strofa aggiunta dalla stessa mano che segna le date

26 Gosos de Santu Giuanne Battista

Santu su pius elevadu
In dare a sos zegos vista 
O Santu Giuanne Battista
Siedas nostru avvocadu

1. Ancora senza naschire
Tenias usu de resone
Cun forzas pius de leone
Cherfesti semper obbedire
Eleginde su patire
De su menzus inamoradu

2. In su tou naschimentu
Medas tenzesint orrore
E servisti de timore
A s'inferru pro turmentu
Timinde su cumplimentu
De essere su Verbu Umanadu

3. Istat cum grande forza
Pro su nomen chi t'han postu
De Giuannne es t custu nome
Cunforme a sa profezia
Sa prima cun armonia
L'hat iscrittu  e cunfirmadu

4. Precursore de su messia
Naschisti pro eterna gloria
De Deus pius sa memoria
Naras esser Zaccaria
Babbu e fizu in profezia
A tottus has superadu

5. Pienu de summu fervore
Cun giubilos de allegria
In Gesus e in Maria
Collocas tottu s'amore
De tanta gloria e onore
Ti mustras pius obbligadu

6. Cum sa oghe in su Desertu
Già tremesit su camminu
De su Deus unu e trinu
Manifestas su decretu
Su misteriu pius segretu
A su mundu has declaradu

7. O Santu su pius costante
Prodigiu de penitenzia
Divinu in s'innocenzia
Ti cantat sa triunfante
In s'Ecclesia militante
Santu su pius sublimadu

8. Già chi cun paghe divina
Ammirende tanta gloria
Chi nos tenzas in memoria
Ti supplicamus piedosos
Sos afflitos e lebbrosos
Ti pregan cun pregadoria

9. Implorendedi piedade a

Semus inoghe prostrados
Perdonu nos alcanzade
De tantos nostros peccados
Ti pregamus umiliados
Nos liberes de su peccadu

Santu su pius elevadu
In dare a sos zegos vista 
O Santu Giuanne Battista
Siedas nostru avvocadu

27 Gosos de S. Giuseppe

Platanu virde odorosu
Cipressu tantu esaltadu
Cedru divinu preziadu
Giuseppe santu diciosu

1. Fiore soberanu lizu
De su giardinu sagradu
Biancu lizu trasplantadu
De Davide de fizu in fizu
Fiore ornadu cun desizu
In custu  mundu penosu

2. Tantos titulos e tales
Tenide Giuseppe santu
A tottus causada ispantu
Sos coros Angelicales
Rimediu de medas males
Sezis santu piedosu

3. Nessunu babbu est istadu 
De fizu tantu obbedidu
Ne Signore pius servidu
De diligente creadu
Ne maridu pius amadu
Ne tantu amabile isposu

4. A tanta alta monarchia
Sezis Giuseppe esaltadu
Bos servesit de criadu
Su matessi altu Messia
E pius sa mama Maria
Ch'est fattu misteriosu

5. Cun s'arte ostra e sudore
Procurezis s'alimentu
A Deus chi est su sustentu
De su mundu criadore
Nutrezis su Redentore
Che Fizu ostru amorosu

6. Cando su cursu cumplidu
Tenezis de custu mundu
Castu perfettu e giocundu
E de Gesus assistidu
Da Anghelos attendidu
In su celeste riposu

7. Sezis arma triunfante
De custa vida mortale
Prottetore universale
De s'Ecclesia militante
E pro dogni agonizzante
Sezis babbu piedosu

8. Gesus, Gesus invochende
Ispiret s'anima mia
Cun su nomen de Maria
E Giuseppe istet giamande
Cando so agonizzande
Mustradebos piedosu

Platanu virde odorosu
Cipressu tantu esaltadu
Cedru divinu preziadu
Giuseppe santu diciosu

28 Gosos de S. Narcisu

Claru sole luminosu
De divinu risplendore
Santu Narcisu gloriosu
Prega pro su peccadore

1. Contra sas leges paganas
Fisti ispada penetrante
Ardente a dogni istante
Pro sas leges cristianas
Su samben tou a funtanas
Offerzesti a su Signore

2. Su barbaru Dioclezianu
Bidindedi tantu forte
Ti minettesit de morte
Pro difender su cristianu
E severu e inumanu
Ti maltrattat cun furore

3. Pro cussu Martire santu
Tenzesti sa bella sorte
Chi pustis dada sa morte
Bolesti veloce tantu
A su Chelu cun ispantu
Ti unis cun su Redentore

4. Già chi s'alma collocada
In s'alta Patria divina
Siat duncas advocada
De s'anima ch'est meschina
E servat de meighina
Pro curare dogni dolore

5. Già chi continuamente
Semus pro ti venerare
Ti pregamus alcanzare
Dae Deus Onnipotente
Chi distruat totalemente
Su "Cilibriche" distruttore

6. De custu insettu malignu
Procura a nos liberare
E pustis mortu lograre
Su riposu cun impignu
De custu santu designu
Nos sias su prottetore

Già chi tantu ses amadu
Da su tou criadore
Sias de su peccatore
Santu Narcisu Avvocadu

a Strofa aggiunta dalla stessa mano che segna le date

29 Gosos de S. Antoni Abbate

Penitente prodigiosu
De su desertu in in s'orrore
Prega pro su peccadore
Antoni Abbate diciosu

1. In Erachia ses naschidu
De s'Egittu grande cittade
In cristiana caridade
De babbu e mama istruidu
Cun su timore depidu
A unu Deus amorosu

2. Però creschende in sos annos
Tenes pro ghia sa virtude
Pro cumpagna sa Rughe
Imitende santos mannos
Timende sos disingannos
De su mundu voluttuosu

3. Ecco chi de babbu e mamma
A vint'un annu ses privu
E tottu cuntemplativu
Lassas richesas e famas
A sa oghe chi ti giamat
A su desertu amorosu

4. De sa forte fide armadu
Isfidas forte a tenzone
Cum digiunos e oraziones
Su dimoniu infuriadu
Chi semper l'has superadu
Cussu mostru tenebrosu

5. Portentosa e infinita
Est sa fide tua santu
S'ordine Ospitalita
Vivet bassu su tou mantu
E pro te già brillat tantu
In comune armoniosu
Prega…

6. Comente a Paule Eremita
Chi assistidu l'has a morte
Tenzemus sa bella sorte
O Antoni Anacorita
Temer sa tua forte a***
In su respiru penosu
Prega…

7. A sos chentu e chimb'annos a

Sucursu tou has cumplidu
Sende in tottu favoridu
Da donos sos pius mannos
In sos terrenos affannos
Succuridenos piedosu
Prega…

a Strofa aggiunta dalla stessa mano che segna le date

30 Gosos de Sant’Antiogu

Siedas nostru advocadu
Palma de tantu valore
Meigu bene avventuradu
Sant'Antiogu dottore

1. Dae sa minore edade
Istezis isclaresidu
Curende cum piedade
Dogni poveru affligidu
Chi sighit arrepentidu
Su divinu Redentore

2. Fuzis de sas meighinas
Meigu ispirituale
Faghinde curas divinas
De feridas e de males
Senza paga temporale
Si non su divinu amore

3. De meigos Protonista
Deus Bos hat signaladu
Solamente cun sa vista
Restat s'infirmu sanadu
Cun su nomen adoradu
E Rughe de su Signore

4. Curazis sos appestados
E infirmos contagiosos
Mudos, zoppos, azzegados
Ulcerados e lebbrosos
De canes morsos robbiosos
Curazis senza dolore

5. Cuddas personas zaccadas
De frittu e febbre contina
Sende a bosi invocadas
Tenent pronta meighina
Cun sa magestade Trina
Sanades dogni tumore

6. Adrianu imperatore
Inimigu de Cristianos
Bos lusingat cun amore
Adorare idolos vanos
Si no dae sos paganos
Tenides tottu rigore

7. Cuddas barbaras personas
bidinde non profettare
Cun sas tigres e leones
Bos cherfisint inserrare
Ma pro bos derreficare
Bos miresit cum timore

8. Pro bos dare pius [pena]
Su tirannu hat inventadu
De bos ponner in ca[tena]
Pro esser bene castig[adu]
E Bois umile e e cagl[iadu]
Suffrizis tantu fu[rore]

9. Tando sa zente mali[gna]
Bos cherfisit imbar[care]
E giampezis a Sard[igna]
Cun turmentu de[su mare]
In Sulcis depizis dare
S'anima a su Criad[ore]

10. Tenidenos in memoria a

Pro tantu grande amore
Chi alcanzemus sa vittoria
Pregade a nostru Signore
E giustamente sa gloria
Cun su divinu favore

Bosa 26/9/24

a Una mano ha cominciato a correggere “Totalmente”in “Dottamente”(cf seconda versione 
aggiinta degli stessi gosos.
b Aggiunta dalla stessa mano che segna le date

31 Gosos de Santu Marcu Evangelista

Gia chi tantu sublimadu
Ses a sa divina vista
Santu Marcu Evangelista
Siedas nostru avvocadu 
(Nos sias prontu avocadu)

1. De istirpe sacedotale
Pro comune opinio{nio}ne
Leesti sa vida mortale
E bella educazione
Ebreu de nazione
De coro purificadu

2. A sa fama ch'isparghesit 
Pedru in su narrer sou
Veru disizu ispiresit
In s'anima e coro sou
D'esser in omine nou
A s'istante trasformadu

3. Cun s'Apostolu in compagnia
Roma t'idesit intrare
Cando s'interprete faghia
A su tou faeddare
Cumpagnu in su preigare
E confidente istimadu

4. Cando in cussa capitale 
Solu istruere l'idesti
S'Evangeliu immortale
Totalmente l’iscriesti a 
E a dognunu imparesti
Cussu raccontu sagradu

5.  Alessandria arrepentida
Pro su tou preigare
Tottu a Cristos convertida
La podias presentare
Dignu fruttu de ammirare
In su tou Apostoladu

6. Bolat s'anima diciosa
In sinu a su Criadore
Dae inue sa amorosa
Succurret su peccadore
Presentende a su Signore
Supplicas de ogni istadu

7. Dae custa valle amara
T’innalzamus pregarisa
Pro chi sa grazia cara
In custu mundu nos dias
E pustis pro garanzias
Su Chelu nos siat dadu

Gia chi t'amus invocadu b

Dogni grazia nos achista
Santu Marcu Evangelista
Siedas nostru avvocadu
Nos sia<s> prontu <avvocadu>

Bosa 26-9-24

32 Gosos de sa Decollazione de S. Giuanne Battista

Oh! divinu Precursore
De Gesus altu designu
Profetta e martire dignu
Sias nostru intercessore

1. Portentosu in sa naschida
Ses de medas cuntentesa
Cun sa pius alta grandesa
Ti cumportas in sa vida
A sos populos guida
Faghes lughe e risplendore

2. Tue faru luminosu
De sos duos testamentos
Senza timer sos istentos
De custu mundu ingannosu
Lu curreges animosu
Lu sullevas de s'errore

3. Giuanne est su nomen sou
Iscriesit Zaccarias
Po narrer chi podias
Dogni grazia in pettus tou
E chi cum portentu nou
Salvas dogni peccatore

4. S'Eternu sole 'e giustizia
Fina issu l'hat mandadu
Pro chi esseret dissipadu
De su mundu sa malizia
E cumparis cun letizia
Fattu centru de s'amore

5. Cunfirmadu in s'innocenzia
Pro cunsizu altu divinu
Sighis puru su camminu
De sa vera penitenzia
E preigas s'astinenzia
Cun esemplare tenore

6. Su desertu chi t'hat bidu
E intesu preigare
Non restat de ti giamare
Su Messia promittidu
Dae te però hant ischidu
Esser sou servidore

7. Umile, giocundo e forte
Faghes gherra a su peccadu
E già chi t'hant contristadu
Pro errore de una corte
Finu a fronte de sa morte
No nde times su furore

8. Tue pro sa veridade
Cumpris dogni sacrifiziu
Non suffrinde chi su viziu
Regnet in s'umanidade
Contra sa disonestade
Ses costante ammonidore

9. Erode chi hat intesu
Sos ammonimentos tuos
Contra sos errores suos
Non cherindesi ripresu
Ordinat chi vilipesu
Sias prestu cun furore

10. Postu in sa presone oscura
De cussa infame corte
Ti preparas a sa morte
Senza dolu ne paura
Ca dae sa celeste [cura]
Tenes animu e vigore

11. Erode pro fagher festa
A su cettu femminile
Prontu a su cumandu vile
Chi domandet cussa testa
Ordinat chi manu lesta
Nde l'ispicchet cun orrore

12. Gasi Giuanne Battista
De su mundu astru lughente
Cun sa morte hat prontamente
De su Chelu conquista
E de custa valle trista
Partit santu binghidore

13. Invochemus tottu unidos
S'illustre martire intantu
Pro chi in mesu a su piantu
Cando semus affligidos
Nos bidemus favoridos
Dae tantu protettore

Oh! divinu Precursore
De Gesus altu designu
Profetta e martire dignu
Sias nostru intercessore

33 Gosos de S. Sebastianu

Valorosu Capitanu
De sa vida difensore
Sias nostru intercessore
Gloriosu Sebastianu

1. Onores e nobilesas
Milanu patria t'hat dadu
E Roma chi t'hat mustradu
Valorosu in dogni impresa
Ti declarat cum pretesa 
Pro Cavaglieri Romanu

2. In te tantu confidesit
Su Romanu imperatore
Chi con pius distintu onore
A gradu altu ti elevesit
E tantu ti sublimesit
Faghindedi Capitanu

3. Custos onores mundanos
In breve dispreziesti
E a servire ti desti
A su re de sos cristianos
Non timinde sos tiranos
Ne alcunu respettu umanu

4. Appena s'Imperadore
Ischit chi has abbandonadu
Su cultu dae te prestadu
A sos Deos dae minore
Ardit de rabbia e furore
E t’arrestat s'inumanu

5. Custa forte tentazione
La superas generosu
Tenendedi pro diciosu
de partire in sa presone
Ogni turmentu e passione
Diprezias de su tiranu

6. Bidedindesi dispreziadu
Su barbaru presidente
Ti lighesit fortemente
A unu arbure infuriadu
Hue esseres ispiradu
Fuzzadu cun modu istr[anu] 

7. Pro sos chi devotamente 
Benint a ti venerare
E favores implorare
Dae Deus Onnipotente
Supplicamus umilmente
Preghes a Deus soberanu

Valorosu Capitanu
De sa vida difensore
Sias nostru intercessore
Gloriosu Sebastianu

Fine
Bosa 26/9/24

34 Gosos de Santu Lenardu Abbate

 veneradu in sa Regia Basilica omonima de S. Lussurgiu

Santu de grande primore
Cun sos devotos piedosu
Leonardu miraculosu
Sias nostru intercessore

1. In Francia cun eccellenzia
Naschisti pro eterna fama
De illustre babbu e mama 
E nobile discendenzia
In sa divina presenzia
Amparanos cun fervore

2. Dae sa minore edade
Mustresti grande valore
De Deus tantu amadore
Isprigu de santidade
Esemplu de castidade
Anghelu pienu de amore

3. In su monte ritiradu
Ti la passas santamente
Estaticu penitente
Vivias mortificadu
Custu mundu tue has lassadu
Pro servire a su Signore

4. Su Re de su sacru imperiu
Ti fatesit grande favore
Pro ch'istesit fundadore
De un'altu monasteriu
Da s'eternu cautiveriu
Libera su peccadore

5. Sa Reina ch'in cussa attu
Istat cun afflizione
Cun sa tua orazione
Tenzesit felice partu
Ite misteriu pius altu
Ite pius grande favore

6. Sos chi sunu persighidos
In custu mare de piantu
S'invochen a custu santu
Chi hant'essere favoridos
Pro chi de sos afflligidos 
Est amante protettore

7. Ses protettore ispeciale
De cautivos presoneris
Sa libertade chi offersi
La cumplis tantu puntuale
Chi finzas in dogni male
Los esimis cun amore

8. Sos chi sunu tribulados
In sas cadenas morzende
Su nomen tou invochende
Prestu sunu liberados
Lebbrosos e appestados
Curas de ogni dolore

9. Su tirame ue morzesti
Pro triunfos hat logradu
Sas griglias hant collocadu
Cuddos chi nde liberesti
Sa liberdade lis desti
Cun ispeciale favore

10. Già chi de sa Trinidade 
Hazis poderosa manu 
In custu mare mundanu
Sos devotos amparare
Perdonu nos alcanzade
De ogni culpa ed errore

Santu de grande primore
Cun sos devotos piedosu
Leonardu miraculosu
Sias nostru intercessore

Bosa 27/9/24

34 Gosos de Santu Lenardu Abbate

 veneradu in sa Regia Basilica omonima de S. Lussurgiu

35 Gosos de S. Isidoro Agricoltore

Messaiu bellu operosu
De Gesus fedele amante
Dadenos fruttu abbundante
Sidore santu gloriosu

1. Portentu ses de Ispagna
De Madrid gratu fiore
De messasios risplendore
S'allegria de sa campagnas
Ue Deus ti accumpagnat
In su trabagliu penosu

2, Finzas de sa ostra infanzia
Cun Deus bos recreezis
E a issu semper servezis
Cun amore e cun costanzia
De sa legge s'osservanzia
Custode meda gelosu

3. Fattu mannu ed educadu
In sa santa Legge de Deus
Ogni azione e modu feu
Semper azis dispeziadu
Odiende su peccadu
Che aspide velenosu

4. Tottu intentu a procurare
Su pane cun su sudore
Pregazis su Signore
Innantis de trabagliare
E in su menzus de arare
Lu cuntemplazis diciosu

5. Messaiu meda potente
Amante de povertade
Ma però de caridade
In su coro pius ardente
Succurrinde prontamente
Ogni afflittu e bisognosu

6. Ecco chi su mere intantu
Benit de zente avvertidu
Chi in cresia a Sidore han bidu
E senza arare in su campu
E s'incaminat che lampu
Pro lu ider coidadosu

7. E benit a osservare
Cun prodigiu e mannu ispantu
Sos Anghelos intertantu
Cun duos giuos arare
Sidore in attu ‘e pregare
Pro tenner fruttu copiosu

8. Bidinde su mere intrare
Sididu in su laorzu
Scudet cun su puntorzu
E bessit abba abbundante
Chi est vivente in s’stante
Pro dogni necessitosu

9. Santu bene avventuradu
De sos messasios corona
Dadelis regolta bona
In su chi hant tribagliadu
Chi lassende su peccadu
Sigan a bois diciosu

Messaiu bellu operosu
De Gesus fedele  amante
Dadenos fruttu abbundante
Sidore santu gloriosu

Bosa 27/9/24

36 Gosos de Santu Pascale

Gia chi Deus immortale
Ti arrichesit de favores
Admirabile Pascale
Prega pro sos peccadores

1. Aragona cun amore
Donesit su naschimentu
A custu ermosu fiore
Adornadu de talentu
In Deus semper atentu
Sos primitivos amores

2. Finzas da edade minore
A Deus ses dedicadu
Pro cussu su creadore
Semper l'hat rimuneradu
Finzas a esser ispiradu
Cun signales de favores

3. Cun rusticu bestimentu
Ti vestias sa persone
Pro salvare in s'istazione
Sas abbas, randine e bentu
E suffrias a s'istentu
Sos eccessivos rigores

4. Sos pius aridos terrenos
Cando arveghes paschias
Semper fertiles e armenos
Tue semper los rendias
Cun sas tua pregarias
Abbundazias e primores

5. Cun d'una aspra penitenza
Su corpus mortifichesti
E sa vida ti passesti
Cun diunzos e astinenzia
Suffrinde cun passenzia
Maladias e dolores

6. Caritas resurreziones
E malaidos curados
Cun bellas oraziones
Sos ereticos torrados
Chi pro te umiliados
A cuddu babbu de amore

7. Su dulce nomen sagradu
De Gesus e de Maria
Sende in s'ultima agonia
Pro tre bortas has giamadu
E luego ses ispiradu
Lassende gratos odores

8. In Cresia depositadu
Già defuntu in sa litera
Cum amabile manera
A Gesus Sacramentadu
Sos ogos has elevadu
Cun rispettivos amores

9. Già chi t'hat tantu esaltadu *
Su Deus onnipotente
Faghe chi siat salvadu
Custu mundu totalmente
De s'infernale Serpente
E de eternales ardores

Gia chi Deus immortale
Ti arrichesit de favores
Admirabile Pascale
Prega pro sos peccadores

Bosa 27/9/24

37 Gosos de S. Franciscu de Sales

De animas isplendore
Vera ghia de sos mortales
Santu Franciscu de Sales
Sias nostru intercessore

1. Prodigiu de innocenzia
De dolzura e caridade
De zelu e umilidade
De forza de passenzia
Esemplu de penitenzia
Abitante de amore

2. Vera lughe sempiterna
De su miseru oscuradu
Piscamu santu formadu
Chi assolutu governas
Pro tottu sa vida eterna
De s'Ecclesia Dottore

3. Prostradu a pes de Maria
In s'Ecclesia Loretana
Cum sa fide cristiana
Su votu rinnovaias
Dulchemente ti mustraias
De s'inferru triunfadore

4. Servis s'impiegu costante
De su dulche preigare
In manera de appagare
S'eretica semper errante
Rendes de grazia amante
Su pius duru peccatore

5. Cun eroica passenzia
Pro tanta benignidade
Suffris dogni avversidade
Calunnias e irriverenzias
De sa falsa sapienzia
De su malu tentadore

6. Ti mostras fiore elettu
In sa cristiana virtude
Pro generale salude
Cun canonigu derettu
Cun amore pius accettu
A Gesus nostru Signore

7. O modellu signaladu
Santu Franciscu de Sales
Chi hat cun celeste segnales
Sas virtudes praticadu
Pro tenner assiguradu
Su sempiternu onore

8. Finida sa penitenzia
In perfetta integridade
Una grave infermidade
Ti cuncepit sa sentenzia
De bolare a sa presenzia
De s'eternu Criadore

9. Morte santa e preziosa
A sa divina presenzia
O Santu de s'assistenzia
A s'anima dolorosa
Cumpassione amorosa
A su tristu peccadore

10. O Santu de vivu zelu
Has a tottus declaradu
E su haer procuradu
Tantas animas a Chelu
O celestiale Anghelu
Sias nostru protettore

De animas isplendore
Vera ghia de sos mortales
Santu Franciscu de Sales
Sias nostru intercessore

Deo Gratias

38 Gosos de SS. Crispinu e Crispinianu 

Già chi pro s'eternidade
Tenides grazias in manu
Crispinu e Crispinianu
Pro sos devotos pregade

1. De prosapia luminosa
De divinos sentimentos
In mesu a graves tormentos
De cudda Roma orgogliosa
Naschisti arma virtuosa
Fecunda de santidade

2. De fide amada e costanza
Passan s'Istadu Romanu
Cun su frade Crispinianu
Passan ambos in sa Franza
De crescher cun s'iperanza
Sa vera cristianidade

3. Cun assistenzia divina
Fortes in Franza arrivestis
Ue ambos preighestis
S'Evangelica dottrina
Salutare meighina
Contra a s'incredulidade

4. A fine de procurare
sa diaria sussistenzia
Apprendezis cun passenzia
Un umile facultade
Fattighende a procurare
Iscarpas pro dogni  [edade]

5. Mentres chi fint occupados
In sa pius alta missione
Fuzis pro tradizione
Pro generosos accusados
Subitu fuzis ligados
Cun summa barbaridade

6. Costantes a su Signore
Cun fide firma e aperta
Dispreziande dogni offerta
De s'ingratu Imperadore
Su cale postu in furore
Ordinat barbaridade

7. Pustis d'esser flagellados 
Da su barbaru tiranu
Ordinat Massimilianu
Esserant decapitados
In s'istante sunt bolados
A s'alta felicidade

Già chi pro s'eternidade
Tenides grazias in manu
Crispinu e Crispinianu
Pro sos devotos pregade

a Aggiunta dalla stessa mano che segna le date

39 Gosos de S. Daniele

Protettore poderosu
Pienu de ardente zelu
Prega pro nois in Chelu
Daniele Santu gloriosu

1. In sa menzus floredade
De su mundu s'appartesit
A Franciscu tantu imitesit
In virtude e santidade
Lassende sa vanidade
De su mundu disastrosu

2. O Santu glorificadu
In Chelu tantu podides
Chi dogni grazia attendides
De Cristos crucificadu
Succurrinde a dogni istadu
Cun modu meravigliosu

3. Cun votos e reverenzia
Benit sa zente affamada
Contrida e umiliada
Piena de dogni clemenzia
Tenide pronta assistenzia
In custu istadu penosu

4. In Cento predichisti
Sa dottrina cristiana
E de sa legge pagana
Meda zente cunvertesti
Cun resones chi ti desti
De su Deus poderosu

5. Annunziende sa veridade a 
De su Deus Salvadore
Diffundesti su terrore
Pro sa falza divinidade
Curende s'infirmidade
Ti mustras prodigiosu

Protettore poderosu
Pienu de ardente zelu
Prega pro nois in Chelu
Daniele Santu gloriosu

Fine 

Bosa 28-9-24

40 Gosos de Santu Costantinu Magnu

Già chi sezis collocadu
In cussa sedia de onore
Siedas nostru avvocadu
Costantinu imperadore

1. Fioridu e nobile ramu
De sa pianta pius amena
Mamma ostra est Sant'Elena
Chi Bos boghesit a su campu
Pro esser de tiranos lampu
E de s'inferru terrore

2. Cun soberanu consizu
Pro dare a su mundu fama
Naschistis de tale mamma
Tale santu e tale fizu
Biancu e coronadu lizu
De s'ortu celeste fiore

3. Non senza altissimu intentu
Deus bos boghesit a lughe
Pro esser de sa Santa Rughe
Publicadore e aumentu
De tanta gloria istrumentu
A s'Eternu Redentore

4. Sa Santa Sede ruiat
Cun tanta persecuzione
Ma su Chelu in orazione
Pro reparu Bos poniat
Pro chi in Bois connoschiat
Tanta piedade e valore

5. A s'Ecclesia su tiranu
Cheriat ponner in terra,
Ma Bois cun armas e gherra
Sempre li destis sa manu,
Innantis d'esser cristianu
De sa fide difensore

6. Su Signore Bos hat dadu
Cun favore celestiale
S'Istendardu imperiale
Ch'issu matessi hat portadu
Alfieri bos hat lassadu
De sa bandela maggiore

7. Cun tantu cultu divinu
Ambos bessides a lughe
Costantinu pro sa Rughe
Sa Rughe pro Costantinu
Già chi pro cussu camminu
Apistis de santu onore

8. Ca sa fide ostra e zelu
Dae terra l'hat alziada
Sa Rughe bos est istada
Iscala fin'a su Chelu
Cando su mortale velu
Mudesit in risplendore

9. In Chelu sedia tenides
Dae ue menzus mirades
Pro tantas necessidades
Cun sas grazia chi faghides
Sos males nostros ischides
Dae tottu rimediadore

10. Già chi Deus Bos hat 
onoradu
In sa corte de sos Santos
E cun miraculos tantos 
In custu templu illustradu
Su populu Ostru amadu
Bos pregat cun pius fervore

11. Dae cuss'alta 
preminenzia
Mirade a tantos devotos
Chi cun promissas e votos
Bos domandan udienzia;
De sa finale sentenzia
Non nos benzat su furore

Già chi sezis collocadu
In cussa sedia de onore
Siedas nostru avvocadu
Costantinu imperadore

Fine 

41 Gosos de Santu Marcu Evangelista

Gia chi tantu sublimadu
Ses a sa divina vista
Santu Marcu Evangelista
Nos sias prontu avocadu

1. De istirpe sacerdotale
Pro comune opinione 
Le<e>sti sa vida mortale
E bella educazione
Ebreu de nazione 
De coro purificadu 

2. A sa fama ch'isparghesit
Pedru in su narrr sou
Vivu disizu ispiresit
In s'anima e coro sou
D'esser un omine nou
A s'istante trasformadu

3. Cun s'Apostolu in 
compagnia
Roma t'idesit intrare
Cando s'interprete faghiat
A su tou freddare
Cumpagnu in su preigare
E confidente istimadu

4. Cun su desizu mudesti
Interamente in effettu
E tatu zelu mustresti
In sas massima perfettu
Chi Pedru su predilettu
Fizus sou t'hat giamadu

5. Cando in cussa capitale
Solu instruendedi desti
S'Evangeliu immortale
Dottamente iscriesti
E a dognunu imparesti
Cussu raccontu sagradu

6. Pro cuddu barbaru edittu
De Claudiu infame e tristu
Percurresti s'altu Egittu
Preighende a Gesù Cristu
Cunvertinde cun achistu
Chi su Chelu has popoladu

7. Alessandria arrepentida
Pro su tou preigare
Tottu a Cristo converdida
La podias presentare
Dignu fruttu de ammirare
In su tou Apostoladu

8. Arianu ti hat recidu
In mesu a zente inumana
E tue l'has cunvertidu
A sa legge cristiana
Cun tanta gente pagana
Chi cun issu has battizadu

9. Cando a su Babbu divnu
Sacrificiu offerzesti
Cussu cumplottu meschinu
Accostare ti lassesti
E aspramente t'idesti
In camminos trascinadu

10. Bolat s'anima dizosa
In sinu de su Criadore
Dae ue tottu amorosa
Succuret su peccadore
Presentende a su Signore
Supplicas de ogni istadu

11. Sos populos e naziones
Ti veneran tottu cantu
Novenas, divoziones
Offerzendedi costante
Pro chi su Divinu amante
Si mustret pro te placadu

12. Dae custa valle amara
Ti alzamus pregadoria
Pro chi sa grazia cara
In custu mundu nos siat
E pustis pro garanzia
Su Chelu nos siat dadu

Gia chi t'hamus sublimadu
Su perdonu nos acchista,
Santu Marcu Evangelista
Nos sias prontu Avvocadu

42 Gosos de S. Lughia

Pianta bella e odorosa
De sas menzus calidade
Sa vista nos cunservade
Lughia Santa gloriosa

1. In Siracusa naschizis
De nobile parentadu
A Deus sempre servizis
Senza mancia de peccadu
Pro cussu hazis logradu
D'esser celestiale isposa

2. Tottu a sos poberos dezis
Sa doda chi bos toccada
E bois sempre abbarrezis
Cun tantas grazias dotada
Ca fizzis predestinada 
A su Chelu vittoriosa

3. Bos accusat prontamente
A s'isposu ostru inumanu
A cudddu re insolente
Pascasiu falsu tiranu
Procurende quotidianu
Darebos morte affrontosa

4. A s'amante regalezis 
Cuddos oios corporales
In presente los mandezis
Pro evitare tantos males
Nende chi fin a segnale
De un'amante amorosa

5. Ma luego bos consolesit
Su divinu Redentore
Atteros oios bos desit 
De pius claru risplendore
Alcanzadenos favore
O santa miraculosa

6. Postu in su tribunale
Pascasiu ne pretendiat 
Chi leare bos cheriat 
Sa puresa virginale
Bois cun seguridade 
Restezis vittoriosa

7. Pro sa ostra verginidade
Pro sos meritos sobrados
De tantos nostros peccados
Perdonu nos alcanzade
Sos devotos ampararade
Mustrandebos pioedosa

Pianta bella e odorosa
De sas menzus calidade
Sa vista nos cunservade
Lughia Santa gloriosa

43 Gosos de Nostra Signora de Itria

De Gesus Mama istimada
Dulchissima Protettora
Succuridenos in cust'ora
Mama de Itria giamada

1. Su Santu Luca Bos pintesit
Cun su pinzellu sagradu
Tantu bella bos hat formadu
Chi ammiradu sind'istesit
Sa cara ostra restesit
De grazias tottu dotada

2. Sos barbaros maomettanos
Cun furore singolare
Bos bettesint in su mare
Cun duos austinianos
Cun bois benzesit sanos
A sa patria suspirada

3. Benit forte e poderosa
Un’armada maomettana
Pro distruer meda  uffana
Sa patria Ostra diciosa
Meraviglia prodigiosa
S'armada restat bruxiada

4. Istudat s'abba su fogu
Pro propria naturalesa
Pro soberana impresa
Si mudat su mare in fogu
Brusiende in custu logu
De tottus sos Turcos s'armada

5. Unu poveru cristianu
Fattu ischiavu in Barbaria
S'agatat cun allegria
In sa patria sua sanu
E sezidu su tirannu
Subra sa cassia serrada

6. Is de Itria  appestados
De sa maligna influenzia
Cun sa bella ostra presenzia
Si idesint liberados
Andendensiche curados
dae sa vista ostra sagrada

7. Zegos, zoppos, istroppiados
poveros, surdos, tuglidos
Dae Bois sunt assistidos
Pro Bois sunt curados
Poveros, disamparados
Leadela pro avvocada

8. Succurride sos poveritos
In dogni necessidade
Chi narant "Mama, piedade
De fizos bostro affligidos
Mirade sos coros contritos
Mama nostra venerada"

De Gesus Mama istimada
Dulchissima Protettora
Succuridenos in cust'ora
Mama de Itria giamada


